

丰顺诗词网/近期稿件

北地梅香（劉景山）先生《梅雪亭詩文稿》付梓為祝
劉柏青（嶺南詩社常務理事兼豐順分社社長）
莽莽乾坤大道存，書生豈許久沉淪。

東溟波浣屠龍劍，北地香飄傲雪魂。

橫笛東風吹夢破，撐腸星斗共杯吞。

關山不鎖飛鴻影，照月雲襟醉雅塤。
師友賡吟

劉麒子（中華詩詞學會副會長）

為有文華與世存，殷勤奮搏不沉淪。

詩藏大海風雲氣，筆聚中天日月魂。

昔聖今賢懷裏揣，南辰北斗夢間吞。

民心國祚開新境，律呂昂揚厭古塤。
廖國華（湖北省《荊州詩詞》主編）

齒雖不在舌猶存，散木甘於墨海存。

大句橫天真若敵，老懷憶舊漫銷魂。

撲簾香雪供揮灑，慨世高情付吐吞。

想見刪詩窗下了，梅花坐對夜吹塤。

林  峰（中華詩詞學會會員/香港詩詞學會會長）

苦寒有閣賦高軒，梅雪詩文又立言。

一道朝陽生北地，千秋風雅動南村。

西廂琴斷多遺恨，白玉橋芳也帶溫。

香島吟聲非郢曲，聊將拙句獻蘇門。

激夫（嶺東書畫院院長）
滄海桑田喜道存，任憑蹭蹬未沉淪。

黃山絕頂觀松嘯，赤壁大江祭傑魂。

一上長城天地壯，三瞻帝闕古今吞。

誰憐墨客胸襟冷，夜靜倏驚閃石塤。

王萬然（國家二級作家/汕尾日報社總編輯）

景色清輝天道存，山峰含月映漪淪。

梅探雪境紅如火，雪壓梅枝白現魂。

亭外低聲林木嘯，詩中豪氣海河吞。

文章千古風流事，稿薦陶懷醉土塤。
林粉容（嶺南詩社常務理事兼揭陽分社社長）
清气盈枝纸上存，珊珊铁骨岂沉沦？
餐霞呵出红冰蕊，卧雪胎来白玉魂。
笛奏亭边偕月醉，香驰天外与云吞。
朔风北国遥千里，乐听箫心吹古埙。
蕭家正（香港詩詞常務副會長）

－語千秋大節存, 儒生意氣豈沉淪?

梅香北地乾坤格, 鵲憩南枝天地魂.

猿鶴招邀懷勝興, 世塵慘澹鬱悲吞.

多君唱和酬知己, 惟余感舊聴鳴塤.

於琦（江西省星子縣委宣傳部）

大浪淘沙精粹存，詩抒壯志怎沉淪。

滿江紅飲匈奴血，正氣歌膺民族魂。

北地梅香聊客醉，南城才藝任君吞。

屏前飛雁酬知己，千里同音湊雅塤。

梁繼紅（女/廣東中華詩詞學會理事）

秦坑尚有劫灰存，似訴當年日月昏。

撫劍尤思誅孽首，持觴未忘酹忠魂。

何愁正道荊榛布，豈懼微軀雨雪吞。

真理探求多險阻，時將心曲付幽塤。

李雪瑩（黑龍江詩詞學會常務理事/《北國詩詞》主編）

宇宙茫茫道義存，久經滄海未沉淪。

嶺南一紙苦寒句，塞北滿園冰雪魂。

詩裏江山襟抱賦，心中憂樂雅韻呑。

梅亭無限好風景，聊借清風品素塤。

宋玉萍（中華詩詞學會會員/長治市詩詞學會副主席）

鐵筆梅香宇内存，燃藜畢竟不沉淪。

銜來春盞開瓊宴，畫出冰姿奪玉魂。

夜語石麟和月吐，撐腸椿露仰頭吞。

飛龍形跡真奇韻，化作金聲入古塤。

淩大鑫（遼寧省鞍山市鐵西區逸夫小學）
今日聊將筆墨存，久經世事不沉淪。

心中豪氣江湖夢，紙上清風磊落魂。

千仞書山憑虎躍，萬年雲海任鯨吞。

窗前獨對如奎月，幽趣滿懷聽雅塤。

李小星（廣東中華詩詞學會理事）

雨打霜侵鐵骨存，炎涼歷盡不沉淪。

枝橫北地迎春色，雪礪丹心鑄玉魂。

醒世詩敲天鼓響，持鼇盞舉海鯨吞。

蟾光萬裏長相照，惠我高情遏雲塤。

幸  勇（梅州市電腦學會副理事長/嘉應詩社副社長）

碧野藍天萬古存，無垠信息詠漪淪。

南疆嶺秀含清韻，北地梅香壯國魂。

閱遍三秋情更激，游過四海勁如吞。

登臨典雅詩文殿，興盡猶聞奏玉塤。
晉  風（中華詩詞學會會員/山西詩詞學會會員）

千古雄文與世存，只緣騷客不沉淪。

秦坑未絕孔丘筆，汩水難淹屈子魂。

墨裏春秋隨韻舞，杯中歲月任情吞。

梅亭賞雪詩心醉，為有佳人吹玉塤。

鄭名昆（嶺南詩社揭陽分社秘書長）
夕陽尚有彩霞存，紅照湖山色渾淪。

雪域晴光堪醉眼，牡丹清調可銷魂。

梅亭笛奏松風起，奎塔月明北海吞。

雁越重關通五嶺，芸編雅韻震靈塤。

古英華（嘉應詩社理事/桂嶺詩詞聯協會副會長）

（1）

炳煥文光虎變存，縱橫健筆未湮淪。

紅梅傲性柔情雪，白首通才弱歲魂。

霹靂池龍霄漢躍，星辰劍氣碧波吞。

斯言信美懸肝膽，認得南山奏古塤。

（2）

景上高樓傲骨存，山溪疏影照清淪。

梅香共憶羅浮月，雪潔長牽北國魂
亭伴白原松浪卷，詩飛綠海竹聲吞。

文心自得方為貴，稿梓歡歌樂繞塤。

吳永存（加拿大華僑協會蒙特婁分會會長）

馥馥梅香萬古存，文壇傲雪賽拳掄。

鶯朋齊唱歌無恨，燕友單挑舞攝魂。

書法縱橫阡陌乘，詩詞正豎斗牛吞。

南洋燥熱思仙樂，北地苦寒嗜土塤。

【作者自注】北地梅香先生，號苦寒，善書法詩詞，南北遊後，出版《梅雪亭詩文》付梓徵稿唱酬。
林傳芳（梅州市楹聯學會副會長）

梅雪爭春大義存，都將高雅付清淪。

東迎祥瑞函關魄，北接扶搖碣石魂。

無複孤峰遭霧隔，順將鄰韻帶冰吞。

詩壇遑論憑誰問，擲地鏗鏘共入塤。
呂  烈(汕尾市楹聯學會副會長)

博大精深一脈存，中華傳統信難淪。

因時嘯詠留錚骨，對日梅花傲國魂。

舉酒高歌邀月飲，橫箋沷墨刈雲吞。

龍飛搖得天仙落，共賞清簫伴玉塤。
陳熾昌（桂嶺詩詞聯學會理事）

大浪淘沙金始存，泛舟詠歎起清淪。

桃溪月照流詩韻，雪嶺梅開伴鶴魂。

振筆鼓呼黎庶志，傾醪喜共友朋吞。

洛陽紙貴奇文賞，四海蜚聲細品塤。

翁寒春（中華詩詞學會會員/香港詩詞學會秘書長）

早從瀛海識荊名，儒雅風流墨蹟清。

又賦新香飄北地，但隨大雁到南城。

寒吟不唱無愁曲，鏤月何當盡鄭聲。

梅雪亭詩今卓立，匠心獨運氣縱橫。
賀乃文（上海市）
賀北地梅香（劉景山）先生《梅雪亭詩文稿》付梓

儒林雅事共神歆，北地遙傳擁鼻吟。

君坐高山撫清瑟，我臨流水賞仙音。

詩成丹桂香生樹，興寄寒梅雪滿襟。

墨潤冰文新付梓，分明探海獲龍琛。

酬師友頻賜拙作付梓賀詞

劉景山（吉林省科研型名師/公主嶺市教育科研所研究員）

大道無形萬古存，鴻蒙開闢豈容昏。

江河永淌乾坤血，日月長明宇宙魂。

北地樽香清氣吐，南天竹韻孽風吞。

陽春白雪歌堯舜，流水高山和雅塤。

劉景山簡介
劉景山，男，1952年11月出生，吉林省公主嶺市人。別名北地梅香，齋號苦寒閣。字行仰、號苦寒閣主、筆名北地梅香，中學語文高級教師。畢業於東北師範大學。 現任吉林省公主嶺市教育科學研究所科研員。兼任吉林省辰星文藝輔導中心詩詞書法客座教授，國際美聯首批會員、《世界名人錄》、《中國國際當代書畫篆刻博覽大觀》顧問編委，中國書畫百科全書編委，《世界漢語詩詞大典》特邀編輯，中外書畫廊高級書畫師、書畫詩詞鑒賞家，世界美術家聯合會華北分會學術委員會副主度。 自幼便酷愛詩詞書法。兒時即能吟詠，被鄉裏儒老稱為“朝陽小秀才”，詩詞豪放，婉約兼而有之。尤善七言絕句，被詩詞界稱為“當代七絕聖手”，其詩詞藝術主張：“詩必中情達式，口語白世界形勢，生字僻典不人，為民眾而詠，歌時代強音。”詩詞發表於全國各文藝刊、報紙。《世界漢語詩詞大典》、《中華當代史家詩詞大典》、《華夏吟友》等書均有詩詞載入。曾獲全國詩詞大賽特等獎，並邀人民大會堂領獎並代表發言。中央廣播電臺、電視臺給予報導。發表詩詞賞析文章多篇，其書法承古今百家、法取天地萬象。書法藝術主張“墨泉湧心，筆象生沛，自然流出，妙得天真”。左右手皆善書，行草尤佳。特別是左書，熔真草隸等於一爐，氣韻相通，跌宕生姿，自成“鐵筆飛龍”。書法多次獲國際大賽等獎級，作品被我國最高藝術殿堂——中國美術館永義珍藏並刊石造像於國際碑林、韓國碑林等處。世界美聯等十六家書畫權威組織授予“世界著名華人書畫家”百名之一，1998全國百傑書畫家傳略已入《世界當代著名書畫家真跡博覽大典》等100餘部。著有《苦寒詞詩稿》、《梅香墨蹟集》等。

